
SOALAN BERTULIS OLEH AHLI KAWASAN BAGAN DALAM
YB. SATEES A/L MUNIANDY

6. Adakah kerajaan negeri mempunyai rancangan untuk menjadikan
kawasan paya bakau sepanjang Teluk Air Tawar - Penaga sebagai
‘Tapak Ramsar' dan apakah tindakan yang telah diambil sehingga
kini ke arah itu?

YB. PHEE BOON POH
MENJAWAB BAGI PIHAK Y.A.B. KETUA MENTERI

6. Buat masa ini, Kerajaan Negeri tidak mempunyai perancangan
untuk menjadikan kawasan paya bakau sepanjang Teluk Air Tawar
- Penaga sebagai Tapak Ramsar (kawasan tanah lembap yang
diwartakan sebagai kawasan perlindungan atas kepentingan
ekosistemnya terhadap alam sekitar). Namun begitu, Kerajaan
Negeri melalui Jabatan Perhutanan Negeri Pulau Pinang (JPNPP)
dalam tindakan untuk mewartakan 200 hektar hutan paya bakau di
atas tanah Kerajaan dan tanah milik agensi di Penaga sebagai
kawasan Hutan Simpan Kekal secara berperingkat.

Sehubungan itu, satu Jawatankuasa Kecil Pewartaan Semua
Kawasan Hutan Bakau Dan Hutan Nipah Dalam Tanah Kerajaan
Dan Tanah Milik Agensi Sebagai Hutan Simpan Kekal yang
dipengerusikan oleh YB. Tuan Phee Boon Poh, Pengerusi
Jawatankuasa MMK Kebajikan Masyarakat Penyayang dan Alam
Sekitar telah ditubuhkan bagi menyelaras proses ini.

